
Boodskap van Abba Vader aan Deborah Waltron Fry op 27 
September 2022  

Beelde van Heerlikheid, Groot Onderbrekings, en Golwe 
van Opstandingskrag! 

Elohim gaan in jou dag inbreek, in jou gedagtes 
inbreek; inbreek in jou natuurlike met Sy bonatuurlike! 
SKIELIK sal jy iets sien, SKIELIK sal jy 'n stem agter jou 
hoor, dit is die weg om te gaan, SKIELIK sal 'n ontplof-
fing van OPENBARING jou tref! Soos 'n Tsunami het ek 
'n Heerlikheidsgolf van Hemelse Kleure sien neerstort 
op die aarde, presies daar waar jy is, Kind van Elohim, 
beweeg die Heerlikheidsgolf! Ontvang dit net! 
Geliefdes. Die Kennis van die Heerlikheid van Elohim 
sal die aarde bedek soos die waters die see bedek. 
Nou is die Tyd. Ek sal in jou natuurlike inbreek met My 
Bonatuurlike. Die Gees beweeg. Die Sewe Geeste van 
Elohim is uitgestuur oor die hele aarde vanaf My 
Troon van Genade Ek sal SKIELIK die aardse laat bars 
van opgewondenheid, die gewone roetine sal onder-
breek word deur My Heerlikheid, jou gedagtes sal 
onderbreek word deur My Gedagtes.  
Dit is My Teenwoordigheid wat julle na soek. Die wat 
soek, vind. Te midde van duisternis skyn 'n Heerlike 
Lig. Soos 'n skielike Wind op 'n wolklose dag, waai die 
Asem van Ruag oor jou en in jou en om jou. Hy is soos 
die Lig van die Oggend wanneer die Son opkom, 'n 
oggend sonder wolke, soos die sappige gras wat uit die 
aarde spring deur ’n helder skynsel na die reën. So sal 
My Heerlikheid Verfrissing en Nuwe Lewe bring. 
Die Koning in Sy Skoonheid het gekom om jou wakker 
te maak en om jou te verlig en om jou te red. In My 
Teenwoordigheid is volheid van Vreugde en aan My 
Regterhand is genietinge vir ewig. Die Boom van die 
Lewe in ewige bloei en stort sy Geur oor die hele 
aarde. Dit is die soet Geur van Messias vir die wat 
gered is en vir die wat verlore gaan. Golwe van 
Heerlikheid stort op die aarde neer vanaf My Troon 
van Genade. 
Ek sal jou waarnemings in die Gees gee, Beelde van 
Heerlikheid wat jy nog nooit vantevore gesien of 
gehoor het nie. ’n Oog het nie gesien of ’n oor het nie 
gehoor nie, en dit het ook nie in die hart van 'n mens 
opgekom oor die dinge wat Ek voorberei het vir 
diegene wat My liefhet nie. Ek openbaar die Diep 
dinge deur die Gees. Skielik sal julle verstaan wat julle 
nie voorheen verstaan het nie. Jy is nie in die donker 
nie, Geliefde, maar die Oë van jou hart is verlig. Dit is 
die Ware Verligting, sodat jy kan sien wat jou Vader 
sien. 
En julle sal die oortreffende Grootheid van My Krag 
ken vir julle wat glo. Ek weet die dae is donker en die 
tye is moeilik. Selfs toe die dissipels na die Kruisiging 
bymekaargekom het en gedink het dat alles hopeloos 
was, het OPSTANDINGSLEWE SKIELIK uitgebars! My 
HEERLIKHEID het hulle hartseer onderbreek! Ek het 
duisternis in Lig verander, hartseer in Vreugde! 
Daardie selfde Krag woon in julle. Kyk na My, 

Geliefde, die Outeur en Vervolmaker van jou geloof.  
SKIELIK sal My Heerlikheid in jou omstandighede 
deurbreek. Jy sal in visioene opgeneem word, jy sal 
droom, jy sal skielik sien wat jy nie voorheen gesien 
het nie en hoor wat jy nie voorheen gehoor het nie en 
verstaan wat jy nie voorheen verstaan het nie. In die 
middel van jou dag, sal jy My Stem hoor. Jou ore sal 'n 
Woord agter jou hoor wat sê: "Dit is die weg, wandel 
daarop," wanneer jy ookal na regs draai of wanneer jy 
ookal na links draai. 
Skielik sal ek inbreek in jou dag, jou gedagtes, jou 
ingesteldheid, jou depressie, jou probleme, jou 
bekommernisse en sorge en ALLE dinge sal nuut 
word! Ek is in staat om buitengewoon oorvloedig te 
doen bo alles wat jy vra of dink volgens die Krag in jou. 
Kyk na My, geliefdes. Want die Breker het die Weg 
voor jou geopen; en jy sal deur die poort breek en 
daardeur uitgaan. Jou Koning het voor jou 
deurgegaan, die Meester as jou Hoof. Diep roep tot 
diep. Diep roep tot diep in die Gebrul van My 
Watervalle; al My Brekers en Golwe van Heerlikheid 
rol oor jou." 
******************************************* 
Die Breker: (Die Messias, JaHshua) Strong se Hebreeus 
6555: Om deur of af of oor te breek, te bars, te breek; 
uitbreek of uitbars (vanuit baarmoeder of omhulsel) 
Om in te breek, oop te breek, uit te breek 
(gewelddadig); om oor (beperkinge) te breek, te 
vermeerder, oop te bars, te versprei. 
******************************************* 
Miga 2:13 “Die Deurbreker sal optrek voor hulle uit: 
hulle sal deurbreek en deur die Poort intrek en 
daardeur uittrek; en hulle Koning sal voor hulle uit 
gaan, en JaHWeH heeltemal vooraan.” (Die Breker, die 
Messias, JaHshua/Jesus) 
1 Korintiërs 2:7-10 “7 Maar ons spreek die wysheid 
van God, wat bestaan in verborgenheid wat bedek was 
en wat God van ewigheid af voorbeskik het tot ons 
heerlikheid, 8 wat niemand van die heersers van 
hierdie wêreld geken het nie—want as hulle dit geken 
het, sou hulle die Here van die heerlikheid nie 
gekruisig het nie— 9 maar soos geskrywe is: Wat die 
oog nie gesien en die oor nie gehoor en in die hart van 
‘n mens nie opgekom het nie, wat God berei het vir 
die wat Hom liefhet. 10 Maar God het dit aan ons deur 
sy Gees geopenbaar, want die Gees ondersoek alle 
dinge, ook die dieptes van God.” 
Efesiërs 1:17-19 “dat die God van onse Here Jesus 
Christus, die Vader van die heerlikheid, aan julle die 
Gees van wysheid en openbaring in kennis van Hom 
mag gee, 18  verligte oë van julle verstand, sodat julle 
kan weet wat die hoop van sy roeping en wat die 
rykdom van die heerlikheid van sy erfdeel onder die 
heiliges is; 19 en wat die uitnemende grootheid van sy 
krag is vir ons wat glo, na die werking van die krag van 
sy sterkte.” 

